
ТАВСИФИ УМУМИИ ДИССЕРТАТСИЯ 
Аҳамияти мавзӯъ. Адабиёти форсии тоҷикӣ, ки умри зиёда аз 

ҳазорсола дорад, дар тамоми давраи мавҷудияташ аз рушду такомул, 

таҳаввул ва пешрафт дур намондааст. Аз он ҷумла, дар нимаи дуюми 

асри Х1Х ва ибтидои асри ХХ, ки ба истилоҳ даврони таҳаввулоти 

мадиду фарогир ва маҷмӯан, интибоҳи мардум аст, бо анъанаву 

суннатҳои устувору побарҷои пешин идома ёфтааст. Намояндагони 

адабиёти ин давра дар шаҳрҳо, ноҳияҳо ва атрофу акнофи Бухорои 

Марказӣ ва Шарқӣ пайи кору эҷод будаанд. Вобаста ба рӯй додани 

воқеоти сиёсию иҷтимоӣ ва табаддулоти азиме, ки ҷомеаи 

гуногунмиллати Осиёи Миёнаро фаро гирифта буд, адабиёти ин давра, 

ба хусус адабиёти Бухорои Шарқӣ ва намояндагони маъруфи он ба 

таври муфассал ва яклӯхт пажӯҳиш ва баррасӣ нашудаанд. Ин холатро 

аҳли таҳқиқ асосан, ба Русияҳамроҳ шудани Осиёи Миёна аз ҷониби 

шимол, ба мустамликаи инглисҳо табдил ёфтани Ҷумҳурии Афғонистон 

аз ҷануб, арзёбӣ намудаанд, ки то андозае ба ҳақиқат рост меояд. 

 Ин ба он маъност, ки дар нимаи дувуми асри XIX ва аввали асри 

XX чунин рӯйдодҳои таърихӣ бар он сабаб шуданд, ки алоқаҳои адабӣ 

коста гардида, мардуми Бухорои Шарқӣ ба бумбасти фарҳангӣ мувоҷеҳ 

гарданд ва он чи рӯйи авроқ оварда буданд, муддате аз назарҳо ғоиб 

монанд. Дар кишвари мо баъди ғалабаи Инқилоби Октябр ба омӯзиши 

адабиёти ин давр, бо сабаби дастнорас будани асарҳои навишташуда, 

камтар таваҷҷӯҳ рафта буд. Бахусус адабиёти асрҳои XIX - XX Бухорои 

Шарқӣ ба таври бояду шояд омӯхта нашудааст. Аҳамияти мавзӯи 

мавриди назар дар рисола, пеш аз ҳама, аз ҳамин нигоҳ маншаъ 

мегирад. 

Дараҷаи омӯхта шудани мавзӯъ. Дар омӯхта шудани доираҳои 

адабии Бухорои Шарқӣ, махсусан ҳавзаи адабии Роғи асри Х1Х ва 

аввали асри ХХ, ки Мирзо Қадам намояндаи маъруфи он аст, устод 

Садриддин Айнӣ бо навиштани “Намунаи адабиёти тоҷик” [2] аввалин 

қадамҳо гузоштааст, вале аз сабаби дастрас набудани маводи зарурӣ 

чеҳраҳои тобони қисмати кӯҳистонии ин адабиётро фаро гирифта 

натавонистааст. Новобаста ба ин, пайраҳаи кушодаи С.Айниро баъдтар 

Е.Э. Бертелс, А.Мирзоев, И.С.Брагинский, Р.Ҳодизода, А.Абибов, 

И.Икромов, А.М. Хуросонӣ, Қ. Наимов дар мақолаву рисолаҳои илмии 

худ идома бахшидаанд. 

Бо вуҷуди ин, то кунун доираи адабии Бухорои Шарқӣ, ки дар он 
дар асрҳои XIX-XX доираҳои адабии Ҳисор, Кӯлоб, Қаротегин, Дарвоз, 

Бадахшон, Муъминобод ва Роғ, ки намояндагонашон асосан, берун аз 

дарбору мирнишиниҳо фаъолияти амалӣ доштанд, ба таври ҷамъбастӣ 

таҳқиқ нагардидааст. 

Доираи адаби Роғ ва атрофу акнофи он бошад,қариб ки то давраи 

Истиқлолияти Тоҷикистон дар гӯшаи фаромӯшӣ буд. Аз ин доираи 

адабӣ танҳо номи чанде аз намояндагонаш, монанди Мирзо Мӯсои 

Мухлис, Мулло Бурҳони Бисмил дар баъзе тазкираҳои он давра ёд 

шудаанду халос. 

Рисолаи Қ. Наимов «Муҷрим ва ҳавзаи адабии Роғи охири асри 

XIX ва аввали асри XX» [8] ва корҳои таҳқиқӣ-матншиносии И. 

Икромов атрофи рӯзгору осори Мирзо Қадам, Муҷрими Роғӣ, Мухлис, 

Мисраъ, Мирзо Булбул, Лиқои Роғӣ ва Бисмил [65] масарратбахш буда, 

дар ин роҳи пажӯҳиши удабои фавқуззикрқадамҳои боэътимод дониста 

мешавад. 

Пас аз дастрас шудани бойгонии Мирзо Қадам адабиётшиносе, ки 

бевосита ба ҳаёту эҷодиёти ӯ то андозае диққат додааст, Искандар 

Икромов мебошад. Дуруст аст, ки то вай адабиётшиноси дигари тоҷик 

А. Абибов дар китоби худ «Доираҳои адабии Бухорои Шарқӣ» [1, 52-

84] вобаста ба доираи адабии Кӯлоб аз Мирзо Қадам ду дафъа ҳамчун 

суханвари ин доираи адабӣ ном бурдааст, аммо зиёда аз ин чизе 

нагуфтааст. 

Диққати И. Икромовро ҳаёту эҷодиёти Мирзо Қадам хеле барвақт 

ба худ ҷалб намуда бошад ҳам, вай баъди ҷамъоварии маводи лозима, 

пурсуҷӯи ҳамсафони ҳаётии суханвар, шогирдонаш ва фарзандонаш 

Абдулҳамид (1910-1987), Валӣ (1914-2006), Ҳабиб (1926-2007), аввал 

дар як мақола [4] ва баъд дар китоби «Шоирони Роғи охирҳои асри XIX 

ва ибтидои асри XX тоҷик» [5,12-30] мухтасари зиндагиномаи шоир ва 

намунаи ашъори ӯро ба табъ расонид. Соли 2009 бо заҳмати И.Икромов 

бо ҳамкории Шерхон Ватанов «Девон»-и Мирзо Қадам дар ҳаҷми 184 

саҳ. [7] чоп гардид, ки дар он И. Икромов аз рӯзгору осори Мирзо 

Қадам ва равиши таҳияи матни китоб муқаддимаи муфассал навишта, 

пешкаши хонанда намудааст. Илова ба ин, И. Икромов ва Ш. Ватанов 

соли 2010 «Қасас-ул-анбиё»-и манзуми Мирзо Қадамро [8], дастраси 

хонанда намудаанд. Ин асари бо назм эҷод гардида, дар заминаи матни 

мансури «Қасас-ул-анбиё» эҷод шудааст. Ҷои хушҳолист, ки ба 

ганҷинаи бебаҳои адабиёти мо акнун «Қасас-ул-анбиё»-и манзум ворид 

гардид. 

Дар заминаи корҳои анҷомёфта роҷеъ ба мероси адабии Мирзо 

Қадам, хеле мухтасар бошад ҳам, С. Ҳакимов дар мақолаи худ 

«Дараҷаи омӯхта шудани адабиёти Роғи охирҳои асри XIX ва ибтидои 
асри XX тоҷик» [11, 36-40] низ ишора кардааст. Зиёда аз ин, хотираю 

ёддоштҳои фарзандону дӯстон ва наздикону ҳамқаламони шоир ва 

баъзе лаҳзаҳои ҳаёти Мирзо Қадам, Искандар Икромов ва бародараш 

Зафар Икромов ва муаллифи ин сатрҳо навишта гирифтаем, ки чун 

маъхази гаронбаҳое барои омӯхтани ҳаёт ва эҷодиёти Мирзо Қадам 

аҳамияти аввалиндараҷа доранд. 

Новобаста ба ҳамаи ин, дар заҳматҳои ёдшуда рӯзгору мероси 

адабии Мирзо Қадам ба таври монографӣ ҷамъбаст нагардидааст ва 

биноан, зарурати навиштани ин рисоларо ба миён гузошт.Бо омӯхтани 

рӯзгору осори бадеии Мирзо Қадам, агар дар навбати аввал яке аз 

чеҳраҳои хуби ҳавзаи адабии Роғӣ охири асри XIX ва аввали асри XX 

муаррифӣ шавад, аз ҷониби дигар он дар пажӯҳиши минбаъдаи таърихи 

адабиёти тоҷик муфид хоҳад буд. 

Мақсад ва вазифаҳои таҳқиқ. Дар рисолаи мавриди назар 

масъалаи асосии таҳқиқ омӯзиши пурраю ҳамаҷонибаи ҷараёни зиндагӣ 

ва мероси адабии яке аз адибони камшинохтаи ҳавзаи адабии Роғ дар 

нимаи дувуми асри XIX ва аввали асри XX тоҷик Мирзо Қадам, ба 

хусус «Девон» ва «Қасас-ул-анбиё»-и манзуми ӯ, муайян намудани 

сохту мӯҳтаво, хусусиятҳои услубӣ ва бадеӣ-эстетикии мероси адабии 

шоир ва ҷойгоҳи ӯ дар доираи адабии Роғи тоҷик мебошад. 

Барои баррасии ҳамаҷонибаи мавзӯъ масъалаҳои зайл мавриди 

омӯзишу пажӯҳиш қарор гирифтаанд: 

-нигоҳи мухтасар роҷеъ ба доираи адабии Роғ дар нимаи дувуми 

асри XIX ва ибтидои асри XX тоҷик, вобаста ба вазъи иҷтимоӣ ва 

сиёсии замон; 

-барқарор намудани зиндагиномаи Мирзо Қадам дар заминаи 

манбаъҳои мавҷуда ва эҷодиёти худи шоир; 

-дарёфт ва муайян намудани мероси адабии Мирзо Қадам дар 

асоси манобеъи муътамад; 

-муайян намудани мавқеи ашъори лирикӣ ва анвои онҳо дар 

эҷодиёти адиб; 

- баррасии андешаҳои ахлоқии Мирзо Қадам ва нишон додани 

аҳамияти онҳо дар замони имрӯз; 

-нишон додани нақш ва мавқеи «Қасас-ул-анбиё»-и манзуми 

Мирзо Қадам дар адабиёти тоҷик ҳамчун падидаи тозаи адабӣ ва як 

навъ ибтикороти адиб; 

- таҳқиқи паҳлӯҳои тарбиявии «Қасас-ул-анбиё»-и манзуми адиб; 

- муайян намудани сохту муҳтавои «Қасас-ул-анбиё»-и манзуми 

шоир; 

- пажӯҳиши баъзе аз масоили забону сабки ашъори Мирзо Қадам 

ва нишон додани вижагиҳои он; 
- таҳлили хусусиятҳои бадеии ашъори Мирзо Қадам ва баррасии 

маҳорати суханофаринии шоир; 

- муайян намудани норасоиҳои забонӣ ва ҳунарӣ дар осори 

боқимондаи Мирзо Қадам. 



6 

Сарчашмаҳои таҳқиқ. Ба ҳайси сарчашмаи пажӯҳиш, пеш аз 

ҳама, «Девон» ва «Қасас-ул-анбиё»-и манзуми Мирзо Қадам истифода 

гардид, ки он дар дасти фарзандонаш Абдулҳамид (1910-1987), Валӣ 

(1914-2006), Ҳабиб (1926-2007) маҳфуз буданду акнун, дар бойгонии 

шахсии наберагонаш нигаҳдорӣ мешавад. Зимнан, ба осори дигари 

адабӣ таваҷҷӯҳ зоҳир шуда, дар мавридҳои зарурӣ аз онҳо фаровон кор 

гирифтаем, ки асомиашон дар бахши китобнома дарҷ ёфтаанд. 

Объекти таҳқиқ. Осори илмӣ ва бадеии адабиёти классикӣ, дар 

бастагӣ ба маводи меҳварии пажӯҳиш, адабиёти ибтидои садаи бисти 

тоҷик, осори манзуми намояндагони маъруфи доираи адабии Бухорои 

Шарқӣ, махсусан, доираи адабии Роғ аз нимаи дуюми асри 19 то солҳои 

20-30 садаи 20. 

Предмети таҳқиқ. Рӯзгор ва осори Мирзо Қадам: девони шоир, 

“Қасас-ул-анбиё”-и ӯ гузоришу мақола ва китобҳое, ки дар онҳо ба 

рӯзгору осори Мирзо Қадам дахл карда шудааст. 

Метод ва методологияи таҳқиқот. Диссертатсия бар пояи методи 

муқоисавӣ – таърихӣ, шинохти осори адабӣ, таҳлили сохторӣ ва 

таҳлили оморӣ бар осори адабӣ, ки дар адабиётшиносӣ корбурд дорад, 

навишта шудааст. Муҳаққиқ дар пажӯҳиши худ ба таври васеъ аз 

дастовардҳои адабиётшиносону шарқшиносони ватанӣ ва хориҷӣ, аз 

ҷумла асару мақолаҳои илмии донишмандоне чун С. Айнӣ, Е.Э. 

Бертелс, И. С. Брагинский, Я. Рипка, С. Табаров, А. Афсаҳзод, Р. 

Ҳодизода, У. Каримов, З. Сафо, М. Шукуров, Х. Отахонова, Х. 

Шарифов, А. Сатторзода, А. Кӯчаров, А. Маҳмадаминов, И. Икромов 

дигарон судмандона ва ба маврид истифода намудааст. 

Навгониҳои илмии рисола. Ин рисола дар адабиётшиносии 

муосири тоҷик аввалин пажӯҳиши монографист, ки ба ҳаёт ва эҷодиёти 

Мирзо Қадам, ба хусус таҳлилу баррасии «Девон» ва «Қасас-ул-анбиё»-

и манзуми адиб бахшида шуда, дар ин замина маҳорати шоирии вай 

мавриди таҳкиқ қарор гирифтааст. Бояд таъкид кард, ки «Қасас-ул-

анбиё»-и манзуми Мирзо Қадам дар адабиёти форсии тоҷикӣ бозёфти 

нодир буда, он дар зиминаи асари ҳамноми мансури худ эҷод шудааст. 

Муаллиф дар рисола ба фаъолияти ҳамешагию машғулиятҳои 

рӯзмарраи Мирзо Қадам, осори бозмондаи вай, сохт ва мавзӯю 

мундариҷаи осори адиб, забон ва ҳусни баёни ӯ,ҷойгоҳи вазну қофия 

дар ашъори мавсуф, муносибати эҷодии ӯ бо адибони доираи адабии 

Роғ, зиёда аз ин бардоштҳои суханвар аз мероси адабии ниёгон монанди 
Низомии Ганҷавӣ, Фаридуддини Аттор, Ҳофизи Шерозӣ, 

Муҳаммадҳусайни Ҳоҷӣ, Лиқои Роғӣ, ки таҳкурсии боварибахши 

офаридаҳои бадеии адибанд, диққати вижа дода, махсусиятҳои ашъори 

шоирро ҳамаҷиҳата баррасӣ кардааст. 

Арзиши назарӣ ва амалии пажӯҳиш. Диссертатсияи мазкур 

барои омӯзишу пажӯҳиши масоили камтар таҳқиқшудаи адабиёти 

тоҷик, аз ҷумла зиндагинома ва мероси адабии Мирзо Қадам ва равшан 

намудани ҳавзаи адабии Роғ, ки охири асри XIX ва аввали асри XX 

ҷойи махсус дошт, муфид ва аҳамиятнок шуморида мешавад.  

Маводи диссертатсия зимни таҳияи асарҳои илмӣ доир ба таърихи 

адабиёти тоҷик, китобҳои дарсӣ ва навиштани рисолаву мақолаҳои 

илмиву оммавӣ, аз ҷумла дар рафти таҳқиқи ҳаёт ва эҷодиёти адибони 

дигар арзишманд дониста мешавад. Илова бар ин, диссертатсия дар 

омӯзишу пажӯҳиши дигар ҷиҳатҳои осори Мирзо Қадам, инчунин 

навиштани корҳои курсӣ ва дипломӣ, курсҳои махсуси лексионӣ ва 

амалӣ барои донишҷӯён метавонад бевосита хизмат кунад.  

Таҳқиқи ҳаёт ва эҷодиёти Мирзо Қадам барои амиқтар аз худ 

кардани таъриху фарҳанги тоҷик, баланд бардоштани ҳисси ватандӯстӣ 

ва завқи эстетикии ҷомеа низ беманфиат нахоҳад буд. 

Масъалаҳои асосие, ки ба дифоъ пешкаш мегарданд:  
1. Маълумоти фишурда доир ба раванди доираи адабии Роғи тоҷик 

дар охирҳои асри XIX ва ибтидои асри XX вобаста ба ҳаёти сиёсӣ ва 

иҷтимоии давр; 

2. Барқарор намудани зиндагиномаи Мирзо Қадам дар асоси 

ашъори шоир ва хотироту ёддоштҳои мавҷудаи ба лаҳзаҳои алоҳидаи 

ҳаёти суханвар алоқаманд; 

3. Муайян намудани сохт, жанр ва ҳаҷми мероси адабии шоир, ки 

то замони мо омада расидааст; 

4. Таҳлилу баррасии осори лирикии шоир, анвоъ ва мӯҳтавои онҳо; 

5. Таҳлилу баррасӣ, устухонбандӣ ва мундариҷаи ғоявию бадеии 

«Девон» ва «Қасас-ул-анбиё»-и манзуми Мирзо Қадам; 

6. Аҳамияти тарбиявии «Қасас-ул-анбиё»-и манзуми шоир дар 

рӯзгори имрӯз; 

7. Корбурди фасоҳати забон ва таъмини ҳусни баён дар осори 

адабии Мирзо Қадам; 

8. Ҷойгоҳи санъатҳои бадеӣ дар эҷодиёти Мирзо Қадам, басомади 

истифодаи орояҳои лафзӣ ва маънавӣ дар ашъори шоир. 

Апробатсияи рисола. Рисола дар маҷлиси васеи кафедраи 

адабиёти тоҷик ва журналистикаи Донишгоҳи давлатии Кӯлоб ба номи 

Абӯабдуллоҳи Рӯдакӣ (Суратҷаласаи №6 аз 24.01.2019) муҳокима шуда, 

ба ҳимоя тавсия гардидааст.  
Мӯҳтавои асосии рисола дар 4 мақолаи муҳаққиқ, ки дар маҷаллаи 

илмии “Паёми Донишгоҳи миллии Тоҷикистон” нашр шудааст, ифода 

ёфтааст. Баъзе фаслҳои рисола дар конференсияҳои Донишгоҳи 

давлатии Кӯлоб ва ҳамоишҳои илмии ҷумҳуриявӣ интишор гардидаанд 

(2010-2017). Номгӯи мақолаҳои нашршуда дар китобномаи автореферат 

дарҷ гардидааст. 

Сохти рисола. Рисола «Рӯзгор ва осори адабии Мирзо Қадам» ном 

дошта, аз муқаддима, се боб, ҳашт фасл, ду зерфасл, хулоса ва 

китобнома иборат аст.  

Боби якуми диссертатсия «Ҷараёни зиндагӣ ва мероси адабии 

Мирзо Қадам» ном дошта, аз 3 фасл иборат аст. Фасли 1 «Доираи 

адабии Роғ дар охирҳои асри XIX ва ибтидои асри XX», фасли 2 

«Зиндагиномаи Мирзо Қадам» ва фасли 3 ин боб «Мероси адабии 

Мирзо Қадам» номгузорӣ шудааст. 

Боби дуюми диссертатсия“Мазмун ва мундариҷаи ғоявии ашъори 

Мирзо Қадам» ном дорад ва аз се фасл иборат аст: 1. «Мавқеи жанрҳои 

хурди лирикӣ дар эҷодиёти Мирзо Қадам ва мӯҳтавои асосии онҳо» ва 

2. «Андешаҳои тарбиявӣ-ахлоқӣ дар ашъори ғаноии Мирзо Қадам»; 

3.«Қасас-ул-анбиё»-и манзуми Мирзо Қадам». 

Боби сеюми рисола «Хусусиятҳои сабкиву бадеии ашъори Мирзо 

Қадам» ном дошта аз ду фасл таркиб ёфтааст: 1. “Забону сабки баёни 

ашъори Мирзо Қадам ва марҳилаҳои ташаккули он”ва 2. “Хусусиятҳои 

бадеии ашъори Мирзо Қадам”.  

Мӯҳтавои асосии диссертатсия 

Дар муқаддима аҳамияти пажӯҳиши мавзӯъ, дараҷаи омӯзиш, 

мақсад ва вазифаҳои таҳқиқот, объекти таҳқиқ, метод ва методологияи 

таҳқиқ, аҳамияти назариявӣ ва амалии таҳқиқ, навоварии илмии 

таҳқиқот, матолиби барои дифоъ пешниҳодшаванда ва сохтори рисола 

оварда шудааст. 

Боби аввалидиссертатсия «Ҷараёни зиндагӣ ва мероси адабии 

Мирзо Қадам» ном дошта, аз се фасл иборат мебошад. 

Дар фасли аввали ин боб таҳти унвони «Доираи адабии Роғ дар 

охирҳои асри XIX ва ибтидои асри XX» омадааст, ки яке аз доираҳои 

адабии камтар омӯхташуда дар охири асри XIX ва аввали асри XX 

доираи адабии Роғ ба шумор меравад.  

Доир ба Роғу роғиён, асли баромади онҳо, ҳаёти иҷтимоию 

иқтисодӣ ва сиёсиву фарҳангии ин мардум, гузашта аз ин шеваи 

гуфторашон дар мақолаю гузоришҳо ва рисолаҳои илмии олимони 

ватанию хориҷӣ, монанди И.Л. Яровский, Ю.В. Гонковский, Р. 

Ҳодизода, Б.Н. Искандаров, М.С. Андреев, А. Абибов, И. Икромов, С. 

Ҳакимов метавон маълумоти зарурии алоқаманд ба мавзӯи мавриди 
назарро дарёфт намуд. 

Тибқи назари забоншиноси рус Ю.И. Богорад, ки дар мавриди 

гӯйишҳои роғии забони тоҷикӣ пажӯҳиши пурарзише анҷом дода 

интишор намуда буд, ватани аксари мардуми Роғро сарзамини 

бостонии Бадахшон медонад.  

Дар ҳақиқат, қисми бештари ин мардум имрӯз ҳам дар вилояти 

Бадахшони Ҷумҳурии Исломии Афғонистон, яъне дар ватани бумии 

ниёгонашон зиндагию фаъолият доранд. Ин муҳақкиқи шевашинос 

боварии комилу қавӣ ва итминонбахш дорад, ки роғиёни имрӯз дар 

қисми ҷанубии Ҷумҳурии Тоҷикистон сукунатдошта, ки асосан дар 

минтақаи Кӯлоб ва атрофу акнофи он, алалхусус ноҳияи имрӯзаи 

Шамсиддин Шоҳин (собиқ ноҳияи Шӯрообод) буда, давоми насли он 

роғиёне мебошанд, ки аз ҷавру зулм ва ҷафою беадолатии бераҳмонаи 

ҳокимони худхоҳу бадкеши афғон роҳи гурез пеш гирифта, иҷборан 

тарки зодгоҳу маҳалли зист намудаанд ва ба тарафи чапи дарёи Панҷ 

гузашта, маскун шудаанд.Таъйиди ин фикр баъдтар дар китобу осори 

илмии Б. Искандаров, А. Абибов , И. Икромов, Қ. Наимов дастгирӣ 

ёфтааст. 

Адабиётшинос И. Икромов, ки ба таҳқиқу омӯзиши зиндагинома 

ва мероси адабии як зумра адибони доираи адабии Роғи тоҷики асрҳои 

XIX-XX корҳои зиёду арзишмандеро ба анҷом расонида, доир ба ин 

мавзӯъ китобу мақолаҳо интишор намуда, пешкаши аҳли таҳқиқ карда, 

ақидаи Ю.И. Богорадро дар мавриди маҳз вилояти Бадахшони 

Ҷумҳурии Исломии Афғонистон будани ватани бумии мардуми Роғ 

ҷонибдорӣ менамояд, сабабҳои макони таваллуду маҳалли зисташонро 

иваз намудани эшон ҷонноктару муфассалтар ба таври зайл таъкид 

кардааст: «Дар ҳақиқат тоҷикони Роғ, ки дар қишлоқҳои Зердеҳ, 

Деҳшор, Бузкуш, Шингон, Зӯ, Морҷ, Майдон, Қандоб, Сада, Ёвон, 

Барроғ, Хулдуск ва Яфтали Бадахшон зиндагӣ мекарданду аҳолии 

муқимию таҳҷоии ин мавзеъ буданд, дар охирҳои асри XIX ва ибтидои 

асри XX аз сабаби зиндагии сахт: кам будани заминҳои ҳосилхез, 

хунукии қаҳратун ва авҷи зулму золимии ҳокимони давр яке пеш ва 

дигаре баъдтар он диёрро тарк карда, ба тарафи чапи дарёи Панҷ 

(қаламрави ҳозираи Дашти Ҷум ва Шӯрообод) муроҷиат менамоянд» 

[5,4-5]. 

Аз он ки роғиёни ноҳияи Шӯроободи кунунӣ дар ҳақиқат 

мардумони омаданд, ин андешаи Содиқи Розиқ хеле ҷолиб аст: 

«Мардуми таҳҷоии мавзеи имрӯзаи Шӯрообод дар давраҳои гуногун ба 

Терайзамин омада, маскан гирифтаанд. Ҳамин аст, ки онҳо дар деҳаҳои 

алоҳида гурӯҳ-гурӯҳ омада, макони доимии зисти худро интихоб 
намудаанд. Инҳо мардумони роғӣ, ёхсучӣ, ховалингӣ ва дарвозӣ 

мебошанд» [10, 76 ].  

Муҷрими Роғӣ, Мирзо Раҷаб, Лиқои Роғӣ, Мирзо Қадам, Мулло 

Бурҳон (Бисмил), Мирзо Булбул, Мирзо Наими Сафедобӣ, Мухлис, 

Валии Роғӣ, Мисраъ, Абдулҳамиди Қадрӣ, Абдии Сафедобӣ ва дигарон 

аз шоирони шинохтаи доираи адабии Роғи асри XIX ва аввали асри XX- 

и баршумурда шудаанд, ки дар мадрасаҳои диёр бо худомӯзӣ таълиму 

тарбия ёфтаанд. 

И. Икромов дар омӯзишу пажӯҳиши доираи адабии охирҳои асри 

XIX ва аввали асри XX нисбат ба дигар муҳаққиқон фаротар рафта, 

доираи адабии Роғи тоҷикро то ба имрӯз ба се насли ба ҳам пайванд 

мансуб медонад, ки он дар диссертатсия ба таври зайл дастабандӣ ва 

хулоса карда шуд:  

Насли аввале, ки ӯ ишора намудааст, инҳоянд: Муҷрими Роғӣ, 

Мирзо Қадам, Мирзо Раҷаб, Лиқои Роғӣ, Мулло Бурҳон (Бисмил), 

Мирзо Булбул, Мирзо Наими Сафедобӣ, Мухлис, Валии Роғӣ, Мисраъ, 

Абдулҳамиди Қадрӣ ва дигарон. 

 Насли дуюми ин ҳавзаи адабӣ: Абдии Сафедобӣ (Саттор 

Зикруллоев) ва писари ӯ Муслим Сатторов, ки бо тахаллусҳои Абдӣ ва 

Муслим асар менавишт ва Бурҳонов Абдуҳалим, мутахаллис ба 

Бурҳониро мансуб донистем. 

 Ба насли сеюми ин ҳавзаи адабӣ: Раҷабалии Роғӣ, Рашиди 

Қодириён, Шермадӣ, Ҷиёнхони Латифӣ, Мадхони Шариф, Сангмади 

Шарифӣ, Аҳмади Билол, Шамси Хатлонӣ, Ёрии Роғӣ, Файзимад, ки 

бештарашон дар нимаи дувуми асри XX ба дунё омадаанду дар қайди 

ҳаётанд ва дар баробари шуғлу пешаи ҳамешагии худ ба эҷоди осори 

бадеӣ машғуланд, шомил мешаванд. 

Доираи адабии Роғи тоҷик дар асри XIX ва ибтидои асри XX, ки аз 

ҷумлаи доираи адабии дорои суханварони зиёди сермаҳсули ҳамин 

давраи ноҳияҳои атрофу акнофи Кӯлоб маҳсуб мегардад, имрӯз аз 

ҳарвақта дида ба таҳқиқу пажӯҳиш ва ба омӯзиши мукаммалтару 

саҳеҳтар ниёзе бештар дорад. Чаро? Барои он ки мо ба доираҳои адабии 

Хатлон ба таври бояду шояд маълумоти зарурӣ диҳем, ҳатман доираи 

адибии Роғи тоҷик бояд дар мадди назар бошад ва ҳатто дар навиштани 

таърихи адабиёти Хатлон низ короям дониста мешавад. Намунаи 

ашъори шоирони ин давраи Роғи тоҷик дар навбати аввал анъанавӣ 

буда, аз ғазал, қитъа, муаммо, чистон, фардбайтҳо, маснавиҳои хурд ва 

ниҳоят қасида иборат мебошанд. Аммо қасида бо сабабҳои сахт 

таназзул ёфтани ин жанр ва набудани давлати муттамарказ мавқеи 

асосӣ надошт [5,74].  

Яке аз намояндагони соҳибдевон ва миёни мардуми бумии ҷануби 
мамлакат нисбатан маълуму машҳури доираи адабии Роғ Мирзо Қадам 

мебошад, ки тадқиқоти мо ба рӯзгору осори ӯ бахшида шудааст, ки то 

ба имрӯз хеле кам омӯхта шудааст. Итминон дорем, ки он ҷои 

холимонда ва наомӯхтаи ин доираи адабиро дар нимаи дувуми асри 

XIX ва аввали асри XX пурратар мегардонад ва ба омӯхтани ҳаёту 

эҷодиёти намояндагони дигари ин доираи адабии низ мусоидат 

менамояд. 

Фасли дувуми боби аввали диссертатсия «Зиндагиномаи Мирзо 

Қадам» ном дошта, он дар заминаи маъхаз ва маводи мавҷуда, ки ба 

онҳо осори боқимондаи худи шоир ҳам шомил аст, рӯзгори 

сипаришудаи мавсуф муайян гардид. 

Номи шоир Қадам, номи падараш Абдураҳмон буда, Мирзо ба 

сабаби хаттот буданаш ба номи ӯ илова карда шудааст. Вай соли 1870 

дар деҳаи Зордеҳи Роғи Бадахшон, дар оилаи марди босавод ва 

деҳсолори Зордеҳ Мулло Абдураҳмон, ки хатту савод ва дониши казоӣ 

дошт, ба дунё омадааст. Ҳаёти бачагию наврасии мавсуф дар зодгоҳаш 

сипарӣ мешавад. Вай дар назди падар хатхониро ёд гирифта, баъд дар 

назди мактабдори деҳа, холабачааш Мулло Муҳаммад Мӯсо таълим 

мегирад. Адиби оянда дар баробари фаро гирифтани «Ҳафтяк» ва 

пораҳои «Қуръон» бо илмҳои асосии замон ошноӣ пайдо менамояд. Бо 

зеҳни гиро, нутқи бурро ӯба осори ниёгонаш, аз ҷумла «Гулистон»-у 

«Бӯстон»-и Саъдии Шерозӣ, ғазалиёти Хоҷа Ҳофиз, осори Ҷомӣ, Бедил 

ва дигарон дилбастагии тамом дошт. Зиндагӣ дар Зордеҳ душвор буд ва 

солҳои 90-уми асри XIX зордеҳиён, аз ҷумла хонаводаи Абдураҳмон бо 

фарзандон рӯ ба соҳили рости дарёи Панҷ мениҳанд ва деҳаи Аҳмади 

Поёни Шӯроободро маскани минбаъдаи худ ихтиёр менамоянд. Дар ин 

вақт Мирзо Қадам 15-20 сол дошт. Ин муҳоҷират ба он хотир буд, ки 

дар соҳили рости рӯдхонаи Панҷ, баъди мудохилаи русҳо, оромии 

нисбие ҳукмфармо буда зиндагӣ то ҷое осудатар гашта буд, ки таърих 

гувоҳи он аст. Ин муҳоҷират байни солҳои 1885-1888 рух додааст. 

Мирзо Қадам баъди муҳоҷирати аҳли оила таҳсилро дар деҳаи 

Сари Намак, дар назди домулло Абдурауф ном мадрасадор идома 

медиҳад. Даргузашти барвақти падару модар боис мешавад, ки вай 

тарки таҳсил намуда, барои рӯзгузаронӣ деҳқонӣ, боғпарварӣ ва 

мардикорӣ намояд. Муддате дар лаби дарёи Панҷ барои хони Ховани 

Афғонистон хизмат мекарду аз ин ҳисоб қути лоямут меёфт. Дар деҳаи 

Аҳмади Поён ба Тоифамоҳ ном духтар хонадор шудааст, ки аз онҳо се 

писар: Абдулҳамид (1910-1987), Валӣ (1914-2006) ва Ҳабиб (1926-2007) 

ба дунё омадаанд. Эшон минбаъд барои шодоб кардани заминҳои 

бекорхобидаи ноҳияи Восеъ аз Шӯрообод муҳоҷир карда шудаанд, ки 

ин ба давраи шӯравӣ рост омадааст. Мавсуф бародаре бо номи Аброр 
низ доштааст, ки роҷеъ ба ин шахс ва дигар хешовандон дар 

диссертатсия зимни маъхазҳои боварибахш андешаронӣ шудааст. 

Мирзо Қадам аз рӯйи зарурат бо шуғли деҳқонӣ ва боғдорӣ машғул 

гардида бошад ҳам, вале табъи саршор ҳеҷ вақт ӯро аз кори эҷодӣ дур 

намедошт. Худ маҳфилҳои адабӣ меорост, дар маҳфилҳои адабии 

муллобачаҳои деҳа ширкат меварзид, шогирдони соҳибистеъдод дошт, 

бо ҳазлу ҳаҷвҳои намакин маҷлиси суханварони диёрро гарм нигоҳ 

медошт, дар қофиягӯӣ бо шогирдаш Мирзо Раҳимҷон устухон надошт. 

Тибқи маълумоти фарзандонаш Абдулҳамид ва Валӣ шоир ба 

касалии фалаҷ гирифтор шуда, соли 1935 дунёро падруд мегӯяд. Ӯро 

дар қабристони деҳаи Аҳмади Поён ба хок супуранд. Мирзо Қадам дар 

айни камолоти эҷодӣ дунёро тарк гуфта бошад ҳам, аз худ мероси 

пурғановати адабӣ ба ёдгор гузоштааст. 

Фасли севуми боби аввали диссертатсия «Мероси адабии Мирзо 

Қадам» ном дорад. Дар ин фасл, пеш аз ҳама, сухан аз он меравад, ки 

мероси адабии парешону нобасомони шоир аз ашхоси алоҳида, 

алалхусус фарзандони шоир -Абдулҳамид, Валӣ ва Ҳабиб дастрас шуда, 

то ба мо расидааст. Мавсуф аз худ «Девон»-и ашъор, маснавии «Қасас-

ул-анбиё»-и манзумро ба ёдгорӣ гузоштааст, аммо шарҳи «Девон»-и 

Ҳофиз то ба даврони мо нарасидааст. 

 «Девон»-и Мирзо Қадам дар як нусхаи қаламии худи ӯ омада 

расидааст, ки дар асоси он ду нусха аксбардорӣ шудаанд. Нусхаи аслӣ 

имрӯз дар дасти набераи шоир Маднабӣ нигаҳдорӣ мешавад. «Девон»-и 

шоир дар рӯйи коғази рахкалон дар 86 варақ китобат шудааст. Ҳар 

варақи девон 8-9 байтро дарбар мегирад, аммо баъзе варақҳо ҳамагӣ 2-3 

байт доранд. Девон бо тавсифи сураи «Ихлос» аз Қуръони Маҷид, ки аз 

тарафи шоир ба назм дароварда шудааст, оғоз мегардад ва матнаш ин 

аст: 

Эй сифоти зоти покат «қулҳуваллоҳу аҳад», 

Эй ниҳоли боғи тавҳиди ту «Аллоҳу-с-самад». 

«Лам ялид» бех асту «лам юлад» варо шох асту барг, 
Меваи ӯ «лам якун», мағзаш «куффуван аҳад»[7, с.1]. 

Хотимаи «Девон» аз панҷ саҳифа, яъне дую ним варақ матни 

мансур иборат аст, ки саволу посухҳои подшоҳ Анӯшервон ва вазири 

ботадбираш Бузургмеҳр мебошад ва он моли Мирзо Қадам набуда, 

муайян кардани муаллифи матни мазкур муяссар нашуд. Дар «Девон» 

абёте низ ҷой дода шудаанд, ки ба ашхоси номаълум тааллуқ доранд [7, 

с.90]. 

«Девон»-и Мирзо Қадам сохтори ғайрианъанавӣ дорад ва тарзи 

девонсозии он аз қолабҳои девоннависии гузаштагон фарқ мекунад. Дар 

он қасида, ғазал, маснавӣ, мухаммас ва дигар жанрҳои шеърӣ ба таври 
омехта ҷой дода шудаанд, ки таҳлили онҳо дар яке аз фаслҳои 

диссертатсия ба таври мушаххас ва батафсил оварда шудааст. Нусхаи 

дастрасбудаи «Девон»-и шоир аз 1700 байт иборат мебошад ва маводи 

дарёфткардаи адабиётшиносон И.Икромов ва Ш.Ватанов, ки дар нашри 

чопӣ ба он илова гардидааст, ҳаҷми умумии «Девон»-ро ба 1880 байт 

расонидаанд. Умед аст, ки дар оянда теъдоди ин абёт бо дарёфти 

офаридаҳои дигари шоир пурра хоҳад шуд. 

Асари дигари Мирзо Қадам, ки то рӯзгори мо расидааст, «Қасас-

ул-анбиё»-и манзуми ӯ мебошад, ки он ҳудуди 5100 байтро дарбар 

гирифтааст. Як нусхаи қаламии ин асар низ то замони мо расидааст. Ин 

нусха ҳангоми дарёфт шуданаш аввалу охир надошт ва ҳамагӣ аз 424 

саҳифа иборат буд. Бояд гуфт, ки саҳифабандии «Қасас-ул-анбиё»-и 

манзум дертар бо қалами сиёҳранги аз нусхаи қаламӣ фарқкунанда аз 

тарафи шахсе гузошта шудааст. Асари мазкур аз рӯйи асари мансури 

ҳамном, ки муаллифаш номаълум аст, ба риштаи назм кашида шуда, аз 

қиссаи Ҳазрати Маҳлоил то қисми зиёди қиссаи Ҳазрати Исоро дар бар 

мегирад. Дар фарҷом китоби «Қасас-ул-анбиё» мебоист аз рӯйи анъана 

доир ба зиндагиномаи бесобиқаи Муҳаммад пайғамбар (с) маълумот 

медод. Аз матни дастрасшудаи асар бармеояд, ки шакли пурраи он 

шояд як асари калонҳаҷми 7-8 ҳазорбайта бошад. Китоб бо хатти хуби 

настаълиқ китобат шуда, ҳар саҳифаи он 18-20 байтро фаро гирифтааст. 

Чун аввалу анҷоми китоб аз байн рафтааст ё ба таври алоҳида дар дасти 

касе нигаҳдорӣ мешавад, номи китоб дар ҷое сабт нашудааст. Бояд 

гуфт, ки дастнависи «Қасас-ул-анбиё», ки ба худи муаллиф тааллуқ 

дорад, бо ҳусни хатти хеле зебо ва беғалат китобат шудааст. 

Дар диссертатсия изҳори нигаронии писари шоир Абдулҳамид аз 

хусуси шакли пурраи китобро барои хондан ба орият гирифтани Мулло 

Бурҳон ва онро муддати мадиде барнагардонданаш ва сипас китобро 

ҷустуҷӯ кардани фарзандон, билохира онро дар шакли парешон, бе 

аввалу охир дарёфтани асар ба таври мукаммал маълумот дода шудааст. 

Дар бораи шарҳи «Девон»-и Хоҷа Ҳофиз, ки ба қалами Мирзо 

Қадам тааллуқ доштаасту то ба мо нарасидааст, чизе гуфта 

наметавонем. 

Аз таҳлили мероси адабии Мирзо Қадам бармеояд, ки новобаста ба 

вазъи иҷтимоию сиёсии замонаш шоир аз худ мероси ғании адабӣ 

гузоштааст, вале он ҳанӯз пурра ҷамъоварӣ нашудааст. 

Боби дувуми диссертатсия «Мазмун ва мундариҷаи ғоявии 

ашъори Мирзо Қадам» аз се фасл ва зерфаслҳо иборат буда, ба таҳлилу 

таҳқиқи сохту мӯҳтавои осори бамеросмондаи Мирзо Қадам бахшида 

шудааст. 

Фасли аввали боби дувум «Мавқеи жанрҳои хурди лирикӣ дар 

эҷодиёти Мирзо Қадам ва мӯҳтавои асосии онҳо» номида шудааст, 

дар он сохту мӯҳтавои анвои хурди лирикии шоир ба риштаи таҳқиқ 

кашида шудааст. Мирзо Қадам ҳамчун як фарди ҷомеа дар зиндагӣ бо 

ҳама бурду бохт, расоию норасоӣ, неку бади ҳаёти мардум ҳамқадам 

буд ва бетараф истода наметавонист. Бояд гуфт, ки ба осори хурди 

лирикии шоир жанрҳои қасида, маснавиҳои кӯчак, ғазал, мухаммас, 

рубоӣ, қитъа ва фардбайтҳои шоир шомил буда, дар онҳо метавон 

тамоми мавзӯъҳои дархӯрди замони суханварро дарёфт намуд. 

Мирзо Қадам ҳамчун шахси равшанфикр, пеш аз ҳама, дар 

эҷодиёташ фаро гирифтани донишро, ки калиди маърифати инсонӣ 

аст,талқин менамояд. Ӯ мардумро новобаста аз ҳаёти сиёсию иҷтимоии 

замон, маншаи баромад ва мавқеи онҳо дар ҷамъият, ба омӯзиши илм 

далолат менамояд: 

Илм ҳосил кун, ки аз илм аст хайри бешумор, 

Илм мебошад чароғи гӯр рӯзи хайру шар [7, с.76]. 

Мирзо Қадам аз нуқтаи назари дини мубини Ислом ва ахлоқи 

ҳамидаи динӣ мардумро ба донишомӯзӣ талқин намудааст. Ӯ як навъ 

баёнгари рӯҳи замон аст, ки дар он зиндагӣ дорад. Дар ҳамин замина 

лирикаи шоирро оҳангҳои ҳазини бебақоии дунё, бевафоии умр ташкил 

медиҳанд. 

Дар ин қисмати эҷодиёти шоир, андешаҳои иҷтимоии вай мавқеи 

намоёне касб кардаанд. Мавсуф аз дурӯғу газоф парҳез кардан, ҳаққи 

бечорагону дармондагон ва ятимонро нахӯрдан, дари хайру саховатро 

ба талбандагон набастан, дар роҳи ишқу ошиқӣ ҷавонмард будан, дар 

базму ҳамоишҳо бо доноён нишастан, умрро босамар ва бар муроди дил 

гузаронидан, бо заҳмати бозуи худ нон хӯрдан, қадри дӯстиро 

донистан, сабр кардану аз ранҷу бало растан, аз камсаводии мардуми 

авом таассуф хӯрдан, ба сеҳру ҷоду ва макру ҳияли муллотарошон 

бовар накарданро дар асарҳои хурди лирикияш бо умеди роҳи рости 

зиндагониро ба одамон нишон дода талқин намудааст, ки инҳоро 

муаллифи диссертатсия бо мисолҳои мушаххас тақвият додааст. 

Дар диссертатсия ба таври муфассал таҳқиқ шудааст, ки аз назари 

ин суханвар ишқ ҳақиқати мутлақ аст ва ошиқу маъшуқ аз сарчашмаи 

ишқ бархурдоранд. 

Дар ашъори Мирзо Қадам ҳаҷвиёт ҷойи вижа дорад. Шеърҳои 

«Ҳаҷви гов», «Ҳаҷвия аз забони мулло Мурод» ва «Дар таърифи 

Муҳаммадятимбойи мумсик» аз он ҷумлаанд. 

Як шеъри пуртаъсири Мирзо Қадам, ки «Ғазали соли қаҳтӣ» ном 

дорад, қаҳтию гуруснагии солҳои 1924-1925-ро, ки дар Хатлонзамин 

сар зада буд, инъикос кардааст ва ин ғазал аз 33 байт иборат буда, хеле 

таъсирнок аст. Шоир дар мақтаъи ғазал мегӯяд: 
Соҳибҳунарон ба навъе кардан гузарон, 

Ба беҳунарон ҳалокати ҷон омад [7, с.87]. 

Дар охири фасли аввал таъкид мешавад, ки аз ашъори дар жанрҳои 

хурди лирикӣ эҷоднамудаи Мирзо Қадам матлаби зерин бармеояд: 

шоир ҳатталимкон ба мавзӯъҳои замона даст зада, назару 

дарёфтҳояшро дар шакли маҷмӯаи бадеӣ ба қалам додааст, ки 

бештарашон имрӯз ҳам аҳамиятноканд. 

Фасли дувуми боби мазкур «Андешаҳои тарбиявӣ-ахлоқӣ дар 

ашъори ғаноии Мирзо Қадам» унвон дошта, дар он афкори ахлоқии 

суханвари роғӣ, ки дар «Девон»-и ӯ матраҳ гардидаанд, бо таҳқиқ фаро 

гирифта шудаанд. Мирзо Қадам дар баёни ин андешаҳои созанда, бо 

сабки хоссаи худ ба устодони пешин пайравӣ кардааст. Афкори 

ахлоқии дар ин китоб ибрознамудаи адиб аз сиёсату ҳаёти даври 

феодалӣ маншаъ гирифтааст. Мутобиқи фикрҳои ахлоқии китоби 

«Қуръон» адиб ба ахлоқи одамон баҳо дода, чаҳорчӯбаи ахлоқи диниро 

баҳри хушахлоқ шудан ҳамчун меъёр интихоб мекунад ва ахлоқи неку 

ҳамидаро ба ҳайси меъёри рафтору одоби инсон арзёбӣ менамояд. Дар 

ин маврид, мавсуф рафтору кирдори инҷаҳонӣ ва подоши онҷаҳониро 

барои инсонҳо ёдрас шуда, инсони ҳалолкору покизазамир, парҳезкор 

ва тақводорро, ки бо амали солеҳ инҷаҳону онҷаҳони худро обод нигоҳ 

медорад, сутудааст. 

Мирзо Қадам дар баробари тарғибгари ахлоқи ҳамидаи инсонӣ 

будан, ҳаққи мардумхӯрию оқибати зиёновари он, бадии дурӯғу газоф, 

муфтхӯрӣ, пастӣ, мансабпарастӣ ва монанди инҳоро мазаммат 

менамояд: 

Он ки дирҳами ҳаром аз моли мардум мехӯрад, 
Меравад барбод аз ӯҳафтод дирҳам бебаҳо [7, с.41]. 

Масъалаи хонавода низ дар «Девон»-и шоир яке аз масъалаҳои 

ахлоқӣ ба шумор меравад. Ба андешаи ӯ, мувофиқати зану мард сабаби 

осудагию ободии зиндагӣ мегардад. Мард бе зан ва зан бе мард ҳеҷ аст: 

Зан чун либоси мард агар, мард ин либоси зан бувад, 
Марде, ки ӯ бе зан бувад, бошад гадои дарбадар[7, с.123]. 

Бе он ки дар «Девон»-и Мирзо Қадам маҳдудиятҳои таърихӣ ва 

ғоявӣ, ихтилофҳои фикр, таъсири замон, бештар ташвиқ намудани 

афкори динӣ-мистикӣ ва ғайра дида мешавад, таълимоти ахлоқии ӯ дар 

ашъораш мақоми алоҳида дошта, истифодаи бештари он дар рӯзгори мо 

низ ҳамчун ҳодисаи мусбат арзёбӣ мегардад. 

Фасли сеюми ин боб «Қасас-ул-анбиё»-и манзуми Мирзо Қадам» 

ном дошта, аз ду зерфасл иборат мебошад. 

Зерфасли аввали он “Сохту мӯҳтавои «Қасас-ул-анбиё»-и 

манзум” ба сохтор ва мӯҳтавои «Қасас-ул-анбиё»-и манзум бахшида 
шудааст. Дар насри ривоятии адабиёти тоҷику форс, махсусан дар 

«Қасас-ул-анбиё», ки аз қиссаҳои хонданибоб ва хотирмони рӯзгори 

паямбарон аст, масъалаи муҳими ҳаёту мамот ва инҷаҳону онҷаҳон 

матраҳ гардидааст. Мавриди зикр аст, ки «Қасас-ул-анбиё» дар байни 

мусулмонони мамлакатҳои гуногун бо номҳои «Аҳсан-ул-қасас», 

«Сияри Шариф», «Қасас» маъруф буда, қадимтаринашон «Қасас-ул-

анбиё»-и Халафи Нишопурӣ аст. Дар маркази диққати ин китобҳо 

талқини ростиву некиву покӣ алайҳи таассубу иртиҷо меистад. 

Муаллифи диссертатсия оид ба таърихи пайдоиши ин қисса муфассал 

истода,таъкид менамояд, ки дар таърихи адабиёти мо «Қасас-ул-анбиё»-

и манзуми Мирзо Қадам воқеаи нодир ва нотакрорест, ки он то ба 

имрӯз ношинохта мондааст. Дар боби аввал роҷеъ ба ин асар, нусхаи 

қаламии он ва бо мурури вақт аз байн рафтани асар андешаҳои унвонҷӯ 

баён ёфта буданд. Ин китоб дар заминаи боэътимоди «Қасас-ул-анбиё»-

и мансури муаллифаш номаълум ба назм кашида шуда, дар шакли 

маснавӣ аст ва аз ҷиҳати вазн дар баҳри “рамали мусаддаси маҳфуз”ё 

“мақсур”бо ин аркон омадааст: 

Фоилотун/фоилотун/фоилун 

- V - - /- V - - / - V -  

Қиссаи Идрис овардем ба сар, 
Бишнав, эй хоҷа, кунам нақли дигар [8, с.33]. 

Баъзан дар маснавӣ бо ҳамин вазн ба ҷои рукни «маҳзуф» ё рукни 

«мақсур» (фоилон) истифода шудааст: 

Фоилотун/фоилотун/ фоилон 

 - V - -  / - V - - /- V ~  

Шуд нидо аз холиқи парвардигор, 
Даст, эй Азроил, аз Идрис бидор [8, c.32]. 

Қофиябандии асар мутобиқи қофиябандии маснавӣ: аа, бб, вв, ва ғ. 

мебошад. Вале дар баробари ин, гоҳо дар «Қасас-ул-анбиё» вазну қофия 

риоя нашудааст. Мӯҳтавои асари мазкури Мирзо Қадам тибқи асари 

мансур таҳия ёфта, муаллиф кӯшидааст, ки дар вақти ба назм 

даровардан, мазмуни асари мансурро пурра нигоҳ дорад.  

Ҳамин тавр, он чи аз «Қасас-ул-анбиё»-и манзум дар дасти 

муаллифи рисола аст, ба сабаби аз байн рафтани оғозу анҷоми он ба 

миқдори 5100 байт буда, аз саргузашти кӯтоҳи Маҳлоил (а) оғоз шуда, 

рӯзгору фаъолияти пайғамбарон Идрис (а), Нӯҳ (а), Солеҳ (а), 

Иброҳими Халилуллоҳ (а), Исҳоқ (а), Яъқуб (а), Юсуф (а), ҳамҳамаи 

худро Худо эълон намудани Дақёнус, қиссаи «Асҳоби Каҳф», Мӯсо (а), 

Шамъун (а) нақл менамояд ва бо қиссаи Марям (р) ва бе падар таваллуд 

шудани Исо (а) хотима меёбад. 

Муқоисаи асарҳои мансур ва манзуми «Қасас-ул-анбиё» исбот 
кард, ки Мирзо Қадам дар баргадонии матни мансур ба манзум 

собитқадам буда, ба пурра нигоҳ доштани асли мӯҳтавои қисса ҳар чи 

бештар кӯшиш намудааст. Дар он баъзан, аз «Таврот» ва «Инҷил» низ 

истифода намудани Мирзо Қадам мушоҳида шуд, ки ин ҳама дар 

диссертатсия қайд карда шудааст. 

Дар зерфасли дуюм “Аҳамияти тарбиявии «Қасас-ул-анбиё»-и 

манзуми Мирзо Қадам”чунин оварда шудааст, ки суханвари роғӣ 

ҳангоми ба назм даровардани «Қасас-ул-анбиё»-и мансур ҷиҳати 

таълимии онро пурра ба инобат гирифта, ҳар як сухан, рафтор ва амали 

пайғамбарони Худоро ҳамчун намунаи олии камоли инсонӣ инъикос 

кардааст, ки онҳо минбаъд моҳияти ҷанбаи баланди тарбиявӣ касб 

намудаанд. 

Дар асари мазкури Мирзо Қадам пайғамбарон ҳамчун инсонҳои 

одӣ, хоксор, ба кори муқаррарӣ машғул, зиёда аз ин доно ва ботадбир 

тасвир шудаанд. Онҳо худ фидоии роҳи Худоянду бандагонро барои 

хизмати Худои яккаву ягона даъват менамоянд. Хоксории Идрис (а), 

заҳмати Нӯҳ (а), ҷонфишонии Иброҳим (а), фурӯтании Яъқуб (а), 

ҷавонмардии Юсуф (а) ва дигар пайғамбарон саросар ҳикматанд, ки 

зиндагии онҳо ба манфиати ҷомеа сарф шудааст. Дар баробари ин, 

ёғиёну саркашон ва бутпарастон дар қисса саркӯб гардидаанд. 

Нузули ҳар як пайғамбар ва таълимоти ӯро мардум на ҳамеша бо 

осонӣ қабул мекарданд. Аз ҳаёти пештара баркандану қабули 

таълимоти нав барои одамон бениҳоят мушкил буд. Аз бединӣ ба сӯйи 

дин моил шудан, қурбониҳои зиёдеро талаб мекард. Дар ин маврид, 

қиссаи Юсуф (а) ва моҷароҳои зиёди ба сараш омада ибратомӯз 

мебошад. Вай ҳавою ҳаваси Зулайхоро қабул карда наметавонад, танҳо 

гӯш ба садо ва фармони Офаридгор дорад. Ин қисса саропо ҳикмат аст 

ва дар он накӯкорӣ, сабурӣ, донишмандӣ, сафою покизагӣ, дӯстию 

бародарӣ, мусовот, номи нек, олиҳимматӣ, ростӣ, ҷавонмардӣ, ҷуду 

сахо, эҳсону карам, тавозуъ, фурӯтанию хоксорӣ ва ғайра аз падидаҳои 

ахлоқианд, ки бо эҳсоси баланд ифода ёфтаанд. Худи шоир ин ҳамаро 

дар тарозуи ақлу хирад баркашида мегӯяд: 

Биё, ай дил, бикун нақли батамкин, 

Ки бошад муъминонро панди таҳсин [8, с.102]. 

Боби сеюми диссертатсия “Хусусиятҳои сабкиву бадеии ашъори 

Мирзо Қадам» ном дошта аз ду фасл иборат мебошад. Фасли якуми ин 

боб ба “Забону сабки баёни ашъори Мирзо Қадам ва марҳилаҳои 

ташаккули он” башида шудааст. Натиҷа ин ки Мирзо Қадам дар 

ашъори худ аз тамоми имконоти забони истифода будааст. Забони 

шеъри шоир равон сода ва оммафаҳм буда, ба доираи васеи хонандагон 
ба вижа мардуми одӣ нигаронида шудааст. Байти зерин гувоҳи ин фикр 

аст: 

Умре, ки ба мову ту дар ин олами фонист, 

Чун ашк бувад бар сари мижгони ту бошад [7, с.53]. 

Хусусияти дигари забон ва сабки баёни шоир он аст, ки дар 

шеъраш аз лаҳҷаи мардуми маҳаллӣ истиқбол кардааст. Шоир феъли 

«мондааст»-ро дар шакли маҳаллии «мондак» кор фармудааст. 

Чунончи: 

Аскари ислом мондак пеши Иброҳимбек, 

Тахту бахти мамлакат охир киро мебинам [7, с.171]. 

Ҳамин тавр, дар нигоштаҳои Мирзо Қадам ба ҷойи «тоб хӯрдан»- 

«тов хӯрдан», ба ҷои «дум» - «думб», ба ҷойи «бародар»-«биёдар», ба 

ҷойи «фаромадан»-«хамбидан» ва ғайра дар истеъмоли озоди асари 

манзум қарор доранд. 

 Мирзо Қадам дар осораш калимаҳоеро истифода намудааст ё 

сохтааст, ки мо онро дар ашъори шоирони пешин ва ҳамзамони ӯ 

дарнаёфтаем, монанди «олиҷавонмард», «покизалесӣ», «оташба», 

«бемурувватпеша» ва ғайра. Чунончи: 

Ҳар куҷо олиҷавонмарде, ки соҳибном буд, 

Ҳамчу Анвар – подшоҳ гулгунқабо мебинам [7,с.171]. 

Дар ашъори лирикии шоир, махсусан ғазалиёту маснавиҳои хурди 

ӯ мо ду марҳилаи ташаккули сабку услуби эҷодиро мушоҳида намудем: 

Марҳилаи аввал ин аст, ки Мирзо Қадам кӯшидааст, ки ба 

суханварони пешини адабиётамон пайравӣ намояд. Намунаи ин 

марҳилаи эҷодии шоирро мо дар пайравии вай ба осори нобу бегазанди 

бузургони адаб, аз он ҷумла ашъори Хоҷа Ҳофизи Шерозӣ мебинем. 

Хоҷа Ҳофиз ғазали марғубу равоне дорад, ки матни пуррааш ин аст: 

Гул бе рухи ёр хуш набошад, 

Бе бода баҳор хуш набошад. 

Мирзо Қадам ба ин ғазал дар ҳаҷми 14 байт ҷавобия гуфтааст, ки 

барои муқоиса овардани онро салоҳ медонем: 

Онро, ки нигор хуш набошад, 

Олам ҳама ёр, хуш набошад [7, с.56]. 

Қофияи ғазали Хоҷа Ҳофиз «ёр», «баҳор», «лолаузор», «ҳазор», 

«нигор» ва «нисор»-анд ва дар он такрори қофияро намебинем. Дар 

ғазали Мирзо Қадам, калимаҳои «нигор», «ёр», «ёр», «гузор», «хумор», 

«кор», «кор», «қарор», «мазор», «хумор», «ғамдор», «бор», «савор» ва 

«надор» ҳамқофия шуда омадаанд.  

Ҳамин намуна ва муқобилаву муқоисаи он ба мо имконият 

медиҳад, ки маҳорати шоирии Мирзо Қадамро дар пайравӣ аз 

гузаштагони ғазалсарои пешина мусбат арзёбӣ намоем. Ҳамин аст, ки 
бе ба ҳисоб гирифтани мактаби ғазалсароёни гузашта амри муҳол аст, 

ки роҷеъ ба ҳунари ғазалсароии Мирзо Қадам ибрози андеша намоем. 

Марҳилаи дувум дар ғазалиёти шоир, ин сабку равиши ба худаш 

хос мебошад, ки он бештар ба муҳтавои осори лирикии ӯ ифода 

ёфтааст. Ин ҳам бошад, ба мавзӯъҳои иҷтимоӣ ва динӣ даст задани 

Мирзо Қадам аст. Чунончи шоир дар бораи коғаз ғазали зебое эҷод 

кардааст, ки маҳсули ин марҳилаи фаъолияти шоир аст: 

Эй он ки бувад ба кор коғаз, 

Дар олами рӯзгор коғаз... 

Сарриштаи рӯзгори одам, 

Мебош ба куллӣ кор коғаз [7, с.57]. 

Фасли дигари боби мавриди назар “Хусусиятҳои бадеии ашъори 

Мирзо Қадам”-ро фаро гирифтааст. 

Маълум гардид, ки Мирзо Қадам ашъори худро бо истифода аз 

саноеъи марғуби бадеӣ чун, тавсиф, тасниқуссифот, ташбеҳ, истиора, 

киноя, бароати истеҳлол, саволу ҷавоб, иҳом, таҷоҳули ориф, 

талмеҳ, ирсоли масал, такрор, иштиқоқ ва ғайра зинат бахшидааст. 

Дар байти дигари ғазал шоир қомату мӯю зулфу рухи қаҳрамони 

лирикии худро ба таври зайл тавсиф намудааст, ки бисёр мувофиқ 

мебошад: 

Он қаду қомати хушат, мӯҳои мушки ғулғулат, 

Зулфи сиёҳи сунбулат бо рухи гулузор ку? [7, с.94] 

Чунончи ба қаду қомат хушояндӣ, ба мӯй- мушку ғулғуладорӣ, ба 

зулф-сиёҳиву сунбулӣ, ба рӯй -гулъузориро васфи муносиб дида, бо 

ифодаи пурсиш дар айёми муайян ба куҷо рафтани ин ҳамаро аз 

мухотаби хеш пурсон шудааст. Дар ҳоле ки шоир, ба вуҷуд омадани ин 

тағйироти ногузирро медонад. Ва ин ҷо санъати таҷоҳули ориф низ ба 

маврид истифода гардидааст. 

Дар мисоли зайл бошад, шоир “оина”-ро ба ҳайси ташбеҳкунанда 

мавриди истифода карор дода, ба ин тавассут ҳамоно хонандаи худро ба 

хушахлоқӣ даъват намудааст: 

Бош чун оина рӯ бо ҳар баду нек ошно, 

То шавӣ раҳёб дар ҳар ҷайби хубу гандае [7, с.42]. 

  Манзури шоир аз ин байт он аст, ки мисли оина тоза, якрӯ ва ба 

ҳамагон баробар бояд буд, то дар зиндагӣ ба комёбиву фараҳмандиву 

раҳкушоӣ ноил гардид. 

Дар байти зайл шоир ифодаҳои “моҳи дилрабои ман ва ҷоми 

ҷаҳоннамои ман”-ро, ки манзураш қаҳрамони лирикист, истиора 

кардааст: 

Эй моҳи дилрабои ман, вақти хуши баҳор ку? 

Ҷоми ҷаҳоннамои ман, даврони комгор ку [7, с. 94]?  
Ғайр аз ин, байти мазкур дорои муҳассаноти дигари бадеист, ки 

дар ҳусни матлаъ ва зуқофиятайн будани он зуҳур ёфтааст. 

Санъати дигаре ки дар ашъори Мирзо Қадам ба назар расид, киноя 

мебошад. Дар байти зерин бошад, шоир санъати кинояро ба маврид 

истифода бурдааст: 

Эмин машав зи фитнаи ин золи бевафо, 

Рӯзе ҳазор шавҳари дилхо-ш медиҳанд [7, с.54]. 

Дар ин байт шоир ибораи «золи бевафо»-ро ба маънои киноя аз 

дунёи бевафо овардааст, ки ҳақиқати ҳол мебошад. Чунин намунаҳо дар 

матни диссертатсия хеле зиёд оварда шуда, ҳамаи онҳо мавриди 

ташқиқу баррасӣ қарор гирифтаанд, маҷмӯан, далолат ба ҳунари 

суханофаринии мирзо Қадам дорад. 

Аз пажӯҳиши мавзӯи мавриди таҳқиқ чунин натиҷаҳо ба даст 

омадааст: 

1. Дар ин давра аз шимол ба Россия худ табдил додани инглисҳо ба 

ҳаёти адабию фарҳангии Осиёи Миёна, бахусус Бухорои Шарқӣ 

таъсири манфӣ расонд. Ин боиси он шуд, ки алоқаи тарафайни ҳавзаҳои 

адабии Бадахшону Хатлон, бахусус Роғ бо марказҳои муқтадири 

адабию фарҳангии форситаборон (тоҷикон) канда шавад. Гузашта аз 

ин,ғалабаи Инқилоби Октябр дар Россия ва ба давлати Шӯроҳо шомил 

гардидани Тоҷикистон ҳавзаҳои адабии Бухорои Шарқиро ба гирдоби 

фаромӯшӣ кашид. 

2. Дар ин давраҳавзаҳои адабии ин минтақа, махсусанҳавзаи 

адабии Роғ, фаъол бошад ҳам, фаъолияти адабии намояндагони он дар 

раванди адабиётшиносии тоҷик хеле хира ва нонамоён арзёбӣмегардад. 

Танҳо соҳибистиқлолии Тоҷикистон имконият дод, ки ба аҳли ҳавзаи 

адабии Роғ, ба таҳқиқи эҷодиёти яке аз намояндагони соҳибдевони он 

Мирзо Қадам рӯ оварем. Маълум шуд, ки Мирзо Қадам дар байни 

шоирони ин ҳавза, Муҷрими Роғӣ, Бисмил, Мирзо Булбул, Васлии 

Роғӣ, Мухлис, Абдулҳамиди Қадрӣнақши бориз доштааст. 

3. Дар рисола зиндагинома ва мероси адабии Мирзо Қадам аз 

тарафи худи унвонҷӯй дар асоси ёддошту хотироти наздикону 

пайвандон ва шогирдони ӯ барқарор шудааст. Мероси адабӣ ва ашъори 

тарҷумаиҳолии худи шоир имконият дод, ки замону макони таваллуди 

ӯ, давраи муҳоҷирати аҳли оилаи Мирзо Қадам ба минтақаи Хатлон, 

замону макони фавти ӯ ва оромгоҳаш дуруст муайян карда шавад.Дар 

ин заминаи боэътимод мероси адабии Мирзо Қадам ва дастхатҳои 

мавҷудаи осори манзуми ӯ, мавзӯю муҳтавои онҳо таҳқиқу баррасӣ 

гардидаанд. 
4. Маълум карда шуд, ки Мирзо Қадам соҳиби «Девон» ва «Қасас-

ул-анбиё»-и манзум будааст.Дар заминаи«Девон» ва «Қасас-ул-анбиё»-

и манзуми шоир муайян шуд, ки ӯ жанрҳои суннатии адабиётамон: 

қасида, ғазал, мухаммас, маснавӣ, рубоӣ, фардиёт асосан, қувваозмоӣ 

намудааст. «Девон»-и шоир аз 1750 байт ва матни «Қасас-ул-анбиё»-и 

манзуми ӯ, ки аввалу охираш аз байн рафтааст, аз 5100 байт иборат 

мебошад. 

5. Ашъори Мирзо Қадам гуногунжанр ва гуногунмавзӯъ мебошад. 

Мавзӯи асосии эҷодиёти ӯ зимни масоили иҷтимоии замон фарогири 

андешаҳои ахлоқӣ буда, ахлоқи исломӣ дар онҷойгоҳи алоҳида дорад. 

Вай тарғибкунандаи ахлоқи ҳамида дар исломи ҳақиқист. Дар ин 

маврид Мирзо Қадам дар ашъораш рӯҳияи динии замонашро инъикос 

намудааст. 

6. Аз мероси адабии Мирзо Қадам, ёддоштҳои шогирдону 

ҳамнишинон ва фарзандонаш метавон дарёфт, ки шоир аз шахсиятҳои 

писандидаи ҳавзаи адабии Роғ маҳсуб ёфта, дар тамоми марҳилаи 

зиндагиаш рӯҳи баланду болидаи инсонӣ, озодӣ ва муқовимат бо 

ситамгарон доштааст. Бо ҳама камбизоатӣ Мирзо Қадам бо ҳаҷви худ 

мекӯшид, ки табъи худ ва атрофиёнашро болида нигоҳ дорад. Басанда 

аст, ки ҳазлу шӯхиҳои ӯро бо шогирдаш Мирзо Раҳимҷон дар рӯзҳои 

гузаронидани базми наврӯзӣ ба ёд орем. 

7. Ашъори лирикии Мирзо Қадам ва муҳтавои он баёнгари онанд, 

ки чеҳраи адабии ӯ барои ҷомеаи замони зисташҳамчун шахсияти 

некбину дурандеш равшан намоён аст. Нигоҳ ва диди шоиронаи адиб ба 

ҳаёти фарогири замонаш бо созу оҳангҳои иҷтимоӣ дар ҷомаи 

лирикӣҷанбаи баланди ахлоқӣ дорад.  

8. Аз осори боқимондаи Мирзо Қадам «Қасас-ул-анбиё»-и манзуми 

ӯ, ки маъхази он ҳамоно «Қасас-ул-анбиё»-и мансури муаллифаш 

номаълум мебошад, дар адабиёти нимаи дуюми асри XIX ва ибтидои 

асри ХХ ҳавзаи адабии Роғ нақши бориз дорад. Ин асар асосан рӯзгори 

пайғамбаронро то даврони Муҳаммад пайғамбар (с), ки ин қисмати 

маснавӣ имрӯз гум шудаву дастрас нест, дар бар мегирад. Муқобилаю 

муқоисаи ин ду асари мансуру манзуми ҳамном нишон дод, ки Мирзо 

Қадам кӯшиш намудааст, кисужаҳои «Қасас-ул-анбиё»-и мансури 

мавҷударо пурра ба назм дарорад ва худ низ бо диди худ ба он иловаҳо 

намояд. Яъне,шоир баробари равияи маснависароёни гузаштаи 

адабиёти тоҷикро идома додан, дар ин равия на танҳоовозу ҷойгоҳи худ 

инчунин нақши муҳим гузоштааст. 

9. Дар «Қасас-ул-анбиё»-и манзум шаклу мазмун ба таври 

мувофиқомада, бешубҳа, яке дигареро пурра намудааст.Дар аввал ва 

мобайни қиссаҳои алоҳидаи «Қасас-ул-анбиё»-и манзум калимаву 
ибораҳои ба қиссагӯӣ марбут омадаанд, монанди «қисса», «овардаанд», 

«ровӣ», «ривоят», «ровиён» ва дигарҳо,бинобар ин маълум мешавад, ки 

шоир дар баробари истифода аз «Қасас-ул-анбиё»-и мансур бо 

маъхазҳои дигари ин қиссаҳо ошноӣ доштааст. 

10. Дар «Қасас-ул-анбиё»-и манзум саҳми асосии Мирзо Қадам на 

танҳо ба назм даровардани асар, балки онро ба ҷомеа бо забони равону 

сода ва дур аз пардозҳои ба халқ номафҳум расондан будааст. 

Истифодаи гуфтори маҳал дар асар ин андешаро таъйид 

менамояд.Ақоиди ахлоқию тарбиявии «Қасас-ул-анбиё»-и манзум ва 

рӯҳияи он барои ҷомеаи ҳамаи давру замонҳо созанда арзёбӣ мегардад. 

11. Ҷиҳати вижаи эҷодиёти Мирзо Қадам ҳам дар «Девон» ва ҳам 

дар «Қасас-ул-анбиё»-и манзум азҳунари шоирӣ ва сабки нигоришу 

суханварии мавсуф равшан мегардад, ки бидуни ба ҳисоб гирифтани 

мактаби суханварони пешин ба он баҳо додан душвор аст. Дар шеъри 

шоир санъатҳои бадеии лафзию маънавӣ дар чаҳорчӯбаи шеъри 

суннатии адабиётамон истифода шудаанд. Санъатҳои бадеии ташбеҳ, 

тавсиф, истиора, муболиға, талмеҳ, саволу ҷавоб, муқобила ашъори 

Мирзо Қадамро рангин намудаанд. 

12. Забони ашъори Мирзо Қадам дар «Девон» ва «Қасас-ул-анбиё»-

и манзуми ӯ сода, равон ва фаҳмо буда, дур аз такаллуфот ва истифодаи 

калимаю таркибу таъбирҳои арабиянд. Мавриди зикр аст, ки баъзан 

шоир дар вазни шеърӣ ва истифодаи қофия ба норасоиҳои ҷузъӣ роҳ 

додааст ва сабаби ин шояд иловатан таҳрир наёфтани асарҳои ёдшуда 

бошад. 

13. Маълум карда шуд, ки Мирзо Қадам ҳамеша дар пайи омӯзиш 

ва такмили донишҳои адабӣ будаасту дар ин замина, маҳорати 

сухангустарии худро тақвият додааст. Аз ин боис, дар ашъори вай ду 

марҳилаи ташаккули сабкӣ мушоҳида гардид, ки яке дар партави шеъри 

классикӣ сухан гуфтани шоир ва дигаре чун шоири мустақил ба эҷоди 

каломи мавзун машғул шудани вай аст.  

14. Мирзо Қадам дар баробари забони ноби тоҷикӣ, бо истифода аз 

гӯйишҳои мардумии маҳал ва адабиёти шифоҳӣ, аз ҷумла зарбулмасалу 

мақолҳои халқӣ, мазмуну муҳтавои «Девон»-и ашъор ва «Қасас-ул-

анбиё»-и манзуми худро ҳар чи бештар ғанӣ гардонида, дар ин асос ба 

осораш заминаҳои хубу итминонбахши маънавиро муҳайё сохтааст.  

Аннотатсияи автореферати 

Мирзораҳматова Гулнора Миралиевна дар мавзӯи  

“Рӯзгор ва осори Мирзо Қадам”, барои дарёфти дараҷаи илмии 

номзади илми филология аз рӯйи ихтисоси 10.01.01-Адабиёти тоҷик 

Калидвожаҳо: Мирзо Қадам,рӯзгор, эҷодиёт, андешаҳои 

тарбиявӣ, ашъори ғиноӣ, осори манзум, девони ашъор, ҳавзаи адабӣ, 
вазъи иҷтимоӣ, ғазалиёт, девон, вазну қофия, мазмуну мундариҷа, 

маъно ва сохтор.  

Диссертатсияи Мирзораҳматова Гулнора Миралиевнаба тадқиқ ва 

таҳлили рӯзгор ва эҷодиёти Мирзо Қадамбахшида шудааст. 

Автореферати диссертатсия мазмуну муҳтавои таҳқиқотро пурра 

инъикос мекунад.  

Дар муқаддима мубрамияти мавзӯъ, мақсад ва вазифаҳои таҳқиқ, 

мавод ва методологияи таҳқиқот, навгонии илмӣ, аҳамияти назариявию 

амалӣ муайян шуда, муқаррароти барои дифоъ пешниҳодшуда тавсиф 

ёфтааст. 

Дар боби якум«Ҷараёни зиндагӣ ва мероси Мирзо Қадам»,дар 

заминаи маъхазҳои адабӣ, илмӣ, таърихӣ, динӣ-мазҳабӣ ба ҳаёти 

сиёсиву иҷтимоӣ ва фарҳангию адабии охирҳои асри XIX ва аввали 

асри XX андешаҳои илмии муаллифи рисола пешкаш шудааст. Дар ин 

боб собит гардидааст, ки ҳанӯз аз ҳаёт ва эҷодиёти Мирзо Қадам 

маълумоти аниқу амиқ гирд оварда нашудааст.Муаллифи диссертатсия 

тавассути омӯзишу пажӯҳиши китобҳои «Девон» ва «Қасас-ул-анбиё»-и 

манзуми Мирзо Қадам, ки дар бойгонии шахсии наберагонаш нигоҳ 

дошта мешаванд, аз ҷумла асарҳои интишордодаи адабиётшиносон И. 

Икромов ва Ш. Ватанов ва маълумоте, ки аз наздикон, дӯстон, 

ҳамдиёрон ва ҳамқаламони дар қайди ҳаёт будаи адиб ҷамъоварӣ карда 

шудааст, тавонистааст, зиндагинома ва мероси адабии шоирро барқарор 

намояд. 

Боби дуюм «Мазмун ва мундариҷаи ғоявии ашъори Мирзо 

Қадам» ном дошта, ба таҳлилу таҳқиқи сохту муҳтавои осори 

меросмондаи Мирзо Қадам бахшида шудааст. Муаллифи диссертатсия 

оид ба таърихи пайдоиши «Қасас-ул-анбиё»-и манзуми Мирзо Қадам 

муфассал истода таъкид менамояд, ки ин қисса дар таърихи адабиёти 

мо воқеаи нодир ва нотакрорест, ки он то ба имрӯз ношинохта 

мондааст. Дар ин боб инчунин андешаҳои ахлоқии шоир аз «Девон»-и ӯ 

бо тадқиқ фаро гирифта шудаанд. Адиб дар ин асар ахлоқи ҳамидаи 
инсониро тарғиб намудааст.  

Боби сеюми диссертатсия «Баъзе хусусиятҳои бадеӣ ва услубии 

осори адабии Мирзо Қадам» ном дошта, дар он омадааст, ки 

новобаста ба шаклу мазмун забони асарҳои Мирзо Қадам равону сода 

буда, ба доираи васеи хонанда нигаронида шудаанд. Дар ғазал ӯ бештар 

ба Хоҷа Ҳофиз пайравӣ кардааст. Мирзо Қадам давомдиҳандаи 

анъанаҳои беҳтарини шоирони пешин буда, аз печидагии сухан, 

муғлақбаёнӣ, ороишҳои сунъӣ дар каломи бадеӣ худдорӣ кардааст. 

Дар интиҳои автореферати диссертатсия муаллиф хулоса ва 

натиҷагириҳояшро дар 18 банд ҷамъбаст кардааст.  

Аннотация автореферата 

Мирзорахматовой Гульноры Миралиевны  

“Жизнь и творчество Мирзо Кадама” 

Ключевые слова: Мирзо Кадам,жизнь и творчество, 

назидательные мысли, лирика, поэтическое наследие, сборник 

стихотворений, литературный круг, социальное положение, газели, 

диван, мера и рифма, содержание, структура и содержание.  

Диссертационное исследование Мирзорахматовой Гульноры 

Миралиевныпосвящено анализу и исследованию жизни и творчества 

поэта конца XIX и начала ХХ века Мирзо Кадама. 

Авторефератдиссертации полностью отображает его содержание.  

Во введенииустановлены актуальность исследования, его цели и 

задачи, материалы и методология, научная новизна, теоретическая и 

практическая значимость, а также описываются основные 

положения, выносимые на защиту. 

Впервой главе -«Жизненный путь и наследие Мирзо Кадама”, 

диссертант излагает свои научные мыслина основе литературных, 

научных, исторических, религиозных, социально-политических и 

культурных событий конца XIX и начала XX веков. В главе 

доказывается, что до сих пор не получены точные и достоверные 

сведения о жизни и творчестве Мирзо Кадама. Автору диссертации 

на основе исследования книг«Диван» и «Касас-ул-анбиё» в стихах 

Мирзо Кадама, хранящихся в архиве его внуков, в частности 

изданных исследований литературоведов И. Икромова и Ш. 

Ватанова, удалось восстановить его биографию и творчество. Кроме 

того диссертант принял во внимание сведения, предоставленные 

друзьями и близкими, ныне здравствующими односельчанами и 

коллегамипоэта. 

Вторая глава исследованияименуется«Идейное содержание 

поэзии Мирзо Кадама». Глава посвящена исследованию структуры 

и содержания оставшегося наследия Мирзо Кадама. Диссертант 

подробно останавливается наистории создания поэтической книги 

«Касас-ул-анбиё» Мирзо Кадама и подчёркивает, что это 

произведениев истории нашей литературы является редким и 

неповторимым явлением, которое осталось вне поля зрения 

современных исследователей. Кроме того, в этой главе исследуются 

назидательные мысли из«Диван»-а, гдепоэтом воспевается и 

пропагандируется достойный моральный облик человека.  

Третья глава диссертации носит название«Некоторые 

художественно-стилистические особенности литературного 

наследия Мирзо Кадама». В главе диссертант утверждает, что 

независмо от формы и содержания язык произведений Мирзо 

Кадама отличается простотой и доступностью, и расчитан на 

широкий круг читателей. В своих газелях он является 

последователем ХоджиХафиза и наряду с этим, продолжает 

наилучшие традиции поэтов классического периода, избегая 

запутанности выражений, витиеватости выражения, надуманных 

оборотов в художественной речи. 

В заключении автореферата диссертации автор приводит свои 

выводы и излагает полученные результаты исследования в 18 

пунктах.  

Annotation of the abstract 

Mirzorakhmatova Gulnora Miralievna 

“Mirzo Cadam life and work” 

 

Key words: Mirzo Kadam, life and work, edifying thoughts, lyrics, 

poetic heritage, collection of poems, literary district, social status, 

gazelles, divan, measure and rhyme, structure and content. 

The dissertation research of Mirzorakhmatova Gulnora Miralievna is 

devoted to the poet’s of the late XIX and early XX century, Mirzo 

Kadam, life and work analysis and research. Abstract of the thesis fully 

displays its content. 

The introduction establishes the relevance of the study, its goals and 

objectives, materials and methodology, scientific novelty, theoretical and 

practical significance, and also describes the main provisions for the 

defense. 

In the first chapter “Mirzo Kadam life and heritage”, the author of 

the thesis expounds his scientific thoughts on the basis of literary, 

scientific, historical, religious, socio-political and cultural events of the 

late XIX and early XX centuries. The chapter proves that accurate and 

reliable information about Mirzo Kadam life and work has not yet been 

received. The author of the thesis based on the study of the books 

“Divan” and “Casas-ul-anbiyo” in Mirzo Kadam poems, stored in the 

archives of his grandchildren, in particular published studies of literary 

critics I. Ikromov and Sh. Vatanov, was able to restore his biography and 

work. In addition, the dissertation took into account the information 

provided by friends and family, now living fellow villagers and 

colleagues of the poet. 

The second chapter of the study is called "The ideological content of 

Mirzo Kadam poetry." The chapter is devoted to the study of Mirzo 

Kadam remaining legacy’s structure and content. The author of the article 

dwells on the history of the poetic book “Casas-ul-anbiyo” by Mirzo 

Kadam creation and emphasizes that this work in the history of our 

literature is a rare and unique phenomenon that has remained out of 

modern researchers sight.  

In addition, this chapter examines the edifying thoughts of “Divan”, 

where the worthy moral character of a person is praised and promoted by 

the poet.  

The third chapter of the thesis is called "Some artistic and stylistic 

features of Mirzo Kadam literary heritage." In the chapter, the author of 

dissertation asserts that, regardless of the form and content, the language 

of Mirzo Kadam works is simple and accessible, and is intended for a 

wide circle of readers. 

In his ghazals, he is a follower of Khoja Hafiz and, along with this, 

he continues the best traditions of poets of the classical period, avoiding 

the confusion of expressions, ornate expressions, contrived turns in 

artistic speech. 


